
MAAGIZO:

Jibu maswali yote. Majibu yako yaandikwe katika nafasi zilizoachwa katika kijitabu hiki cha maswali.

Kwa Matumizi ya Mtahini Pekee
	Swali
	Upeo
	Alama

	1
	15
	

	2
	15
	

	3
	40
	

	4
	10
	

	JUMLA
	
	





Karatasi hii ina kurasa 11 zilizopigwa chapa
Watahiniwa lazima wahakikishe kurasa zote zimepigwa chapa sawa sawa na kuwa maswali yote yamo.



	
1.     UFAHAMU
Soma makala yafuatayo ili ujibu maswali yanayofuata.
Ponografia ni tendo, maandishi, picha au michoro inayoonyesha au kueleza uchi wa mtu au vitendo vya ngono kwa ajili ya kuchochea ashiki ya kuifanya. Mambo haya machafu huwasilishwa ana kwa ana kupitia sinema, magazeti, vitabu, muziki, televisheni, tovuti na kanda za kunasia picha na sauti.

Ponografia imekuwepo tangu jadi, hasa katika nchi za magharibi. Lakini sasa limekuwa tatizo sugu. Hii ni kwa sababu imeenea kote ulimwenguni mithili ya moto mbugani wakati wa kiangazi. Kuenea kwake kumechangiwa na mambo kadha wa kadha. Mchango mkubwa zaidi ukiwa umetokana na kuimarika kwa vyombo vya teknolojia ya habari na mawasiliano. Matumizi ya tarakilishi, mdahilishi na viungambali vya picha yamesambaza ponografia ilivyoanza. Hata hivyo, kazi hii hubuniwa au kutengenezwa na makundi mbalimbali ya watu. Miongoni mwa hawa ni watu wasiojali maadili. Pili, kuna wale wenye matatizo ya kisaikolojia na kijamii. Wao hutengeneza na kueneza uchafu huu kwa lengo la kuvuruga maadili katika jamii au kuchukiza wanajamii waadilifu. Kundi lingine ni lile la wanaoichukulia ponografia kama nyenzo ya kutosheleza ashiki zao. Hivi sasa, kundi kubwa ni lile la wanaotumia matusi haya kama njia ya kuchuma. Kwa mfano, baadhi ya  wanamuziki hutumia ponografia kuvutia wateja na hivyo kuzidisha mauzo yao. 

Kushamiri kwa wimbi na uonyeshaji wa ponografia kuna athari kubwa kwa jamii hasa watoto. Ingawa watu wengine hudai picha hizi haziwaathiri, upo ushahidi kuonyesha kuwa wale wanaotazama picha za ngono hupata matatizo. Lazima ieleweke kwamba kinachoonekana kwa jicho au kusikika kwa sikio huathiri fikira au hisia. Picha za matusi zinachangia kwa kiasi kikubwa kuharibu akili. Badala ya kuzingatia mambo muhimu kama vile masomo, watu huanza kutafakari mambo machafu.

Vijana wengi ni kama bendera, huyaiga wanayoyaona na kuyasikia. Hili ni tatizo linalowafanya kuacha mkondo wa maadili. Hivyo basi wengi hushawishiwa kuingilia shughuli za ngono mapema kabla hawajakomaa kimwili, kiakili na kihisia. Matokeo yake ni ukahaba, utendaji mbaya shuleni, mahudhurio mabaya darasani na mimba zisizotarajiwa. Vijana wengi huacha shule kabisa huku wengine wakiambukizwa magonjwa ya zinaa ambayo yanaweza kuwaletea mauti.

Yasemekana kuwa akili za binadamu hunasa zaidi mambo yanayowasilishwa kwa picha na hivyo basi matusi haya yaweza kudumishwa katika kumbukumbu zao. Tabia mbaya kama vile ushoga, ubasha na usagaji huwa matokeo yake na hata mielekeo ya vijana hugeuka wanapoanza kuiga mitindo mibaya ya mavazi yanayoanika uchi wao. Hali kadhalika, lugha, ishara na miondoko inayohusiana na ngono huibuka . Yote haya yanakinzana na desturi za Mwafrika. Si ajabu visa vya ubakaji vinaongezeka kuchapo. Utazamaji wa picha chafu aghalabu huandamana na maovu mengine kama vile unywaji pombe na matumizi ya vileo vingine ambavyo huchochea uchu wa ngono na kuibua tabia za kinyama. Kuendelea kuzitazama picha hizi huzifanya nishai na hisia za watu kuwa butu, huondoa makali kiasi kwamba hata katika utu uzima mtu hupoteza mhemko wa kawaida na kugeuzwa kuwa mtegemezi wa ponografia. Tatizo hili linaenea kwa vishindo mijini na vijijini. Ipo haja ya dharura kuikinga jamii kutokana na malezi haya yasiyo na kizuizi.

Kuuongeza ufahamu wa umma wote kuhusu uovu wa picha hizi, watu wazima kuwajibika kwa kuwalinda na kuwahimiza vijana kuhusu maovu haya na wale wenye midahilishi, video na sinema kutowaruhusu vijana kutazama uchafu huu kunaweza kuwa namna ya kuyakinga au hata kuyaepuka madhara ya ponografia. Ni sharti pia sheria izuie na kupiga marufuku utengenezaji na uenezaji wa upungufu huu. Bila shaka, sheria na hatua kali ziweze kuchukuliwa dhidi ya waivunjao. Hali kadhalika, wazazi wasijipweteke tu bali wawaelekeze watoto wao ipasavyo na kila mtu alitekeleze jukumu lake.

	MASWALI
(a)	Yape makala uliyosoma anwani mwafaka.						(alama 1)
………………………………………………………………………………………………………
(b)	Toa sababu za kusambaa kwa uchafu unaozungumziwa katika taarifa.		(alama 3)
……………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………..
……………………………………………………………………………………………………..
(c)	‘Bendera hufuata upepo’. Thibitisha ukweli wa usemi huu kulingana na makala. 	(alama 3)
………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………
 (d)	Ni kwa nini  ni muhimu kuwakanya vijana dhidi ya uchafu huu? 			(alama 2)
………………………………………………………………………………………………………………………………………………………………………………………………………………
(e)	Ni hatua zipi zinazofaa kuchukuliwa dhidi ya aina ya uozo unaozungumziwa na mwandishi?
(alama 3) 
……………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………………….

(f)	Fafanua msamiati huu kimuktadha.							(alama 3)
i)  	uchu
………………………………………………………………………………………………………………………………………………………………………………………………
ii) 	wasijipweteke 
………………………………………………………………………………………………………………………………………………………………………………………………
iii) 	nishai
………………………………………………………………………………………………………………………………………………………………………………………………
2. UFUPISHO
Dhuluma kwa wanawake sio matokeo ya siasa baada ya uhuru, bali ni matokeo ya hali iliyokuwepo tangu enzi za mababu zetu; kabla ya ukoloni. Kubaguliwa na kudhulumiwa kwa wanawake kisiasa kunaoana na kunyonywa kwake kijamii kunakoshuhudiwa siku nenda miaka rudi.

Elimu ya jadi ilimwandaa mwanamke kuwa chombo kitiifu cha mwanamume.Mwanamke aliandaliwa katika unyago na katika mfumo mzima wa malezi kuwa chombo cha kumtumikia mwanamume-kumstarehesha, kumfariji, kumlisha  na kumzalia watoto. Mwanamke tangu jadi hakuruhusiwa kushiriki katika shughuli za kisiasa na utawala wala hakuna mtu aliyeamini kwamba mwanamke angeweza kushikilia wadhifa wowote wa uongozi.

Demokrasia ya jadi naihusudu sana; ambapo wazee walikaa chini ya mbuyu na kuamua mambo ya jumuiya. Mahakama ya kijiji ilikuwa aghalabu ni ya wazee na wanaume peke yao. Hakukuwa na mwanamke aliyeshirikishwa, hata kama alikuwa ajuza. Sifa waliyokuwa nayo wanawake ni ile ya usihiri na uganga. Mwanamke yeyote aliyezeeka alidhaniwa kuwa bingwa wa uchawi, ulozi na ushirikina. Kwa hivyo, wanawake ndio waliokuwa washirikina wakubwa, maana fursa ya kupata elimu pana zaidi hawakuwa nayo. Si ajabu kuwa mwanamke alipojitokeza na kusema jambo la busara, alipuuzwa na pengine kutukanwa hadharani.

Kwa bahati nzuri, kumezuka mwamko uliotuingiza katika enzi mpya. Vita vya wanawake vya kujihami na kujiendeleza katika ulimwengu unaotawaliwa na wanaume vimetapakaa kote katika kila sehemu ya dunia. Wanawake wengi wamekiuka misingi na mizizi ya utamanduni na kung’oa asasi za kijamii na itikadi ambazo daima zimeendelea kumnyanyasa na kumuumbua utu mwanamke tangu jadi. Watetezi wa haki za wanawake zamani walilaumu suala la serikali za mataifa kutochukua hatua za utekelezaji wa maazimio yaliyoendelea kupitishwa na Umoja wa Mataifa mwaka hadi mwaka. Huku masuala ya wanawake ya kijamii, utu na utamaduni yakishangiliwa kupitishwa, watetezi wameeleza wasiwasi wao ikiwa kupitishwa kwa maazimio kutasaidia kuleta maendeleo ya haraka kwa wanawake kimataifa au katika nchi moja. Fauka ya hayo, baadhi ya wachunguzi wanaonelea kuwa rnaazimio mengi hayadokezi hatua za kufikiwa haki za wanawake.

Maazimio mengine yanazungumzia juu ya kuondolewa kwa ubaguzi dhidi ya wanawake, kushiriki kwao katika uendelezaji wa amani ya kimataifa na ushirikiano wa kimataifa, majukumu yao katika jamii, mfuko wa Umoja wa Mataifa wa wanawake (Unifem) na kuimarisha hadhi ya wanawake katika sekretariati ya Umoja wa Mataifa miongoni mwa shughuli nyingine katika mkabala huu.

Wanawake wameonyesha vipaji vyao katika nyanja mbalimbali za maisha; siasa, uchumi, utawala na kadhalika. Wanawake wamejikakamua na kudhihirisha kuwa wao pia wana jukumu muhimu la kutekeleza ili kuyaongoza maisha yao na ya watu wengine. Wadumishaji wa dhuluma za kijinsia hawana budi kusalimu amri na kuukubali ukweli huu, wapende wasipende. Mtazamo juu ya haki sawa unatokana na kukubaliwa na kuondolewa kwa aina zote za ubaya dhidi ya wanawake. Kwa bahati mbaya, itikadi na mila za kiasili bado hazitupi nafasi ya kuwashangilia wanawake wanaojitolea mhanga kutetea hadhi yao pamoja na ya wanyonge wengine. Wao huonekana kama waasi, wapinga mila na watovu wa utii.

(a)	Bila kubadilisha maana asilia, fupisha aya tatu za kwanza. (Maneno 45 – 55) (alama 6, 1 ya utiririko) 
Matayarisho 
……………………………………………………………………………………………………………………………………………………………………………………………………………….
……………………………………………………………………………………………….……………………………………………………………………………………………………………….
……………………………………………………………………………………………….……………………………………………………………………………………………………………….
	Jibu 
……………………………………………………………………………………………………………………………………………………………………………………………………………….
……………………………………………………………………………………………….……………………………………………………………………………………………………………….
……………………………………………………………………………………………….……………………………………………………………………………………………………………….
(b)	Kwa kurejelea aya tatu za mwisho, pambanua hoja muhimu zinazoguziwa na mwandishi. (Maneno 60 – 65)						(alama 9, 2 za utiririko)
	Matayarisho 
……………………………………………………………………………………………………………………………………………………………………………………………………………….
……………………………………………………………………………………………….……………………………………………………………………………………………………………….
……………………………………………………………………………………………….……………………………………………………………………………………………………………….……………………………………………………………………………………………………………………………………………………………………………………………………………….
	Jibu 
……………………………………………………………………………………………………………………………………………………………………………………………………………….
……………………………………………………………………………………………….……………………………………………………………………………………………………………….
……………………………………………………………………………………………….……………………………………………………………………………………………………………….

3.	MATUMIZI YA LUGHA( alama 40)
	a)	i .Eleza tofauti kati ya sauti za vikwamizo katika neno:
		Ufisadi		                                              					(al 2)
		

		ii. Tambua mfuatano wa konsonanti uliodhihirisha sauti mwambatano katika neno: mchungwani.                                                                                     			(alama 1)    
                               
                                                  
	b) Tunga sentensi ukitumia vitenzi vifuatavyo:
		i)	Kitenzi kishirikishi kipungufu					(alama2)


		ii)	Kitenzi kishirikishi kikamilifu 


	Ch)	Andika neno lenye muundo ufuatao wa tamko kamili katika neno.		(alama 2)	
                            K,  KI, KKI
                             KIK




	d)	Tunga sentensi moja yenye viungo vifuatavyo vya sarufi.			(alama3)
		i)	Shina la kitenzi cha silabi moja
		ii)	Mnyambuliko wa kitenzi kauli ya kufanyia
		iii)	Kikanushi
		iv)	Kiwakilishi cha wakati uliopita
		v)	Mtendwa katika nafsi ya tatu umoja
		vi)	Kiima katika nafsi ya pili wingi


e. Ainisha sentensi hii kiuamilifu .								(alama 1)
Huenda mgeni afike mapema.
					
f. Andika sentensi ifuatayo katika udogo na ukubwa. 					(alama 2)
Nyoka na ndege hawakai katika nyumba moja.

g.  Andika katika hali yakinishi.								(alama 2)
Jengo hilo lisingelijengwa kwa vyuma imara usingedhibiti dhoruba hiyo. 			(alama 2)

h. Andika kinyume										(alama 2)
Mjomba hakumtwika nyanyake mzigo hivyo akapata laana.

i. Andika kitenzi suka katika kauli ya kutendata.						(alama 1)

j. Andika sentensi ifuatayo katika usemi halisi. 						(alama 2)
Jena alitaka kujua namna mwanaye Juma alivyofaulu kuubeba mzigo huo peke yake.



k. Tunga sentensi moja Kubainisha maana mbili tofauti za neno: rudi.			 (alama 2)

l. Ainisha shamirisho katika sentensi ifuatayo. 						(alama 2)
Mpishi amempikia mgeni wake wali mtamu vizuri.

m. Dobi atakuwa ananipigia nguo pasi.( Tumia hali isiyodhihirika ya wakati uliopo)    	(alama 2)


n. Kombeo alicheza vizuri sana akatuzwa na kocha wake .(Geuza maneno yaliyopigwa mstari kuwa nomino) 
												(alama 2)
o. Eleza matumizi ya KU katika sentensi hii.							(alama 2)
Alikusaidia kwenda kule wakati hukuwa na uwezo wa kusoma.

p.Andika sentensi kuonyesha matumizi mawili ya alama ya  kibainishi. 			(alama 2)

q.Tambulisha dhima ya vishazi tegemezi katika tungo zifuatazo:   
i. Ambaye amenusurika atapelekwa katika hospitali ya rufaa.				(alama 1)

ii. Nazangi aliigiza alivyoelekezwa na mwalimu wake.					(alama 1)

r. Changanua sentensi ifuatayo kwa mishale. 						(alama 4)
Watoto wote walitumwa ingawa wengine walibaki.






















ISIMU JAMII (alama 10)
a. Fafanua mambo sita yanayochangia kufifia au kufa kwa lugha. (alama 6)

















b. Eleza sababu zozote nne ambazo huchangia kwa watu kuchanganya na kuhamisha msimbo.(alama 4)

